
9. gr. 

Sjávarútvegsmálaráðuneytið getur ákveðið hversu haga skuli fiskframleidslu á 

hverjum stað og tíma með tilliti til hagnýtingar hinna ýmsu fisktegunda, svo og 

pökkunar, og er þá óheimilt að framleiða aðrar fisktegundir til útflutnings eða verka 

fiskinn á annan hátt en ráðuneytið hefur ákveðið. Ráðuneytið getur einnig sett reglur 

um móttöku fisks hjá fiskvinnslustöðvum. 

10. gr. 

Ábyrgð sú, sem um ræðir í 1. og 2. gr., miðast við að fiskurinn fullnægi á hverj- 

um tíma kröfum fiskmatsins sem 1. flokks vara. 

11. gr. 

Ábyrgð sú, sem um ræðir í 4. gr. miðast við saltfisk, sem er fullsaltaður og 

fullstaðinn, metinn af löggiltum matsmönnum og pakkaður í hessianstriga. 

12. gr. 

Selji hlutasjómenn og útgerðarmenn fisk sinn öðrum, skal kaupandinn, ef kraf- 

izt verður, færa sönnur á, sem ráðuneytið metur gildar, að hann hafi greitt lágmarks- 

verð á fiskinum, sem auglýst hefur verið af ráðuneytinu. 

13. gr. 

Allir þeir sem framleiða fisk, er ábyrgð ríkissjóðs samkvæmt lögum nr. 1/1950 

um ríkisábyrgð á útflutningsvörum bátaútvegsins o. fl., tekur til, skulu gefa skýrslu 

um framleiðslu sína í því formi og svo oft, sem ráðuneytið telur nauðsynlegt. 

14. gr. 

Ákvæði reglugerðar þessarar ná einungis til þess fisks, sem aflað er af báta- 

útveginum. 
15. gr. 

Ríkisstjórnin getur falið sérstakri nefnd að annast alla framkvæmd reglugerðar 

þessarar. 

Reglugerð þessi er sett samkvæmt lögum nr. 1/1950 til að öðlast gildi þegar í 

stað, og er jafnframt felld úr gildi reglugerð nr. 25 15. febrúar 1949. 

Sjávarútvegsmálaráðuneytið, 1. febrúar 1950. 

Jóhann Þ. Jósefsson. 
  

Gunnl. E. Briem. 

REGLUGERÐ 

fyrir læknisvitjanasjóð Þingeyrarlæknishéraðs í Vestur-Ísafjarðarsýslu. 

1. gr. 

Sjóðurinn heitir Læknisvitjanasjóður Þingeyrarlæknishéraðs í V.-Ísafjarðar- 

sýslu. Starfssvið hans er: Mýrahreppur — að meðtöldum þeim hluta hans, sem til- 

heyrir Flateyrarlæknishéraði — Þingeyrarhreppur og Auðkúluhreppur. Sjóður þessi 

er stofnaður samkvæmt lögum nr. 59 4. júlí 1942, um læknisvitjanasjóði. 

2. gr. 

Markmið sjóðsins er að styrkja íbúa nefndra hreppa til læknisvitjana, eða auð- 

velda þeim læknissóknina á annan hátt og hlynna að heilbrigðismálum héraðsins 

yfirleitt. 

20 3. gr. 
3. febr. Í stjórn sjóðsins eru: Sýslumaður V.-Ísafjarðarsýslu og tveir menn kosnir af 

oddvitum þeirra hreppa, er að sjóðnum standa. Sýslumaður er formaður sjóðstjórn- 
arinnar og gjaldkeri sjóðsins. 

4. gr. 
Tekjur sjóðsins eru: 

1. Tillag ríkissjóðs, er nemur árlega 2 — tveim — krónum á hvern íbúa áður- 
nefndra hreppa. 
Tillag hreppanna, er nemur árlega 1 — einni — krónu á hvern íbúa sömu hreppa. 
Læknisvitjanastyrkir, er veittir kunna að verða. 
Aðrar tekjur, er sjóðnum kunna að hlotnast. Þ

5. gr. 
Að liðnu hverju almanaksári og eigi síðar en fyrir lok marzmánaðar næsta ár, 

skulu allir reikningar yfir kostnað þann, er sjóðnum er ætlað að greiða, vera komnir 
til sjóðstjórnarinnar og skal hún þá úthluta styrkjum úr sjóðnum. 

6. gr. 
Tekjum sjóðsins má aðeins verja til styrktar íbúum áðurnefndra hreppa vegna 

kostnaðar af læknisvitjunum. Njóta þeir að jafnaði styrks úr sjóðnum í hlutfalli 
við kostnað þeirra. Þó geta þeir ekki vænzt styrkja úr sjóðnum, sem ekki hafa orðið 
fyrir minnst 30 króna kostnaði á árinu. Að öðru jöfnu ganga þeir fyrir um styrk, 
sem lengst og erfiðast eiga til læknis að sækja. 

7. gr. 
Fé sjóðsins skal ávaxta á tryggan hátt, en gæta skal þess að það sé jafnan hand- 

bært, ef til þarf að taka. 

8. gr. 
Reikningsár sjóðsins er almanaksárið og skulu reikningar hans endurskoðaðir 

af endurskoðanda sýslusjóðsreikninga Vestur-Ísafjarðarsýslu árlega. 
Skal landlækni sent eitt eintak reikninga sjóðsins, áður en tillag sjóðsins verður 

greitt fyrir næsta ár. 

Reglugerð þessi, sem sett er samkvæmt heimild í lögum nr. 59 4. júlí 1942, stað- 
festist hér með til þess að öðlast gildi frá deginum í dag að telja. 

Í heilbrigðismálaráðuneytinu, 3. febrúar 1950. 

Jóhann Þ. Jósefsson. 
  

Gústav A. Jónasson.


